
Gaya Hidup

TULISAN : NURUL HAZIRAH MD SAI'’AAN
GAMBAR : MOHD FIRDAUS MOHD JOHARI

Datuk Dr.Norashikin

Segalanya mahu dikongsi.

WAJAHNYA manis dan senyuman sering terukir
dibibirnya. Tutur bicaranya lembut dan penuh sopan.
Kali pertama bertemu hati tertarik melihat personaliti
yang ditunjukkan Pakar Perbidanan dan Sakit Puan
yang juga Pengerusi dan Pengasas Pusat Perubatan
PrimaNora, Datuk Dr. Norasyikin Mokhtar. Ternyata dia
seorang yang sangat optimis mengenai kesihatan wanita.

€€ ada saya, apa
Pyang dimiliki
hari ini adalah
kurniaan Allah, dan
wajar saya berkongsi
dengan orang lain untuk
manfaat bersama,”
katanya.
Memilih untuk
berkhidmat sebagai
doktor khusus dalam
bidang perbidanan dan
sakit puan menjadi
tujuan utama dalam
hidupnya sejak awal
lagi. Dia bersyukur atas
segala nikmat kurniaan
Allah. Tugas merawat dan
menyelesaikan masalah
kesihatan wanita menjadi
keutamaannya untuk
memastikan semua
wanita berasa gembira
dengan diri mereka.

Pengerusi dan Pengasas Pusat
Perubatan PrimaNora.

Bersama peralatan ujian
3 mammogram di PrimaNora.

Selain sibuk di hospital, Norashikin
juga aktif memberi ceramah dan
bantuan menerusi badan bukan
kerajaan (NGO) dan syarikat korporat.
Baginya ilmu yang dimiliki perlu
dikongsi dan disebarkan kepada
semua.

“Saya seronok berkongsi pengetahuan
dengan semua orang yang saya temui,
saya percaya jika kita melakukan
banyak kebajikan, kehidupan kita
menjadi bertambah baik,”katanya.
Dilahirkan di Negeri Sembilan
namun membesar dan mendapat
pendidikan awal di Singapura. Selepas
selesai membuat A-Level, Norashikin
melanjutkan pengajian dalam bidang
perubatan di Universiti Kebangsaan
Malaysia, (UKM). Pernah berkhidmat
di beberapa hopital kerajaan dan
menjadi pensyarah perubatan di
Hospital Universiti Kebangsaan
Malaysia, (HUKM) sebelum beralih
khidmat di hospital swasta.

Suka berkongsiilmuyang dimiliki‘dengan semua.orang.

Rutin harian

Seperti pengamal perubatan yang
lain, Norashikin juga mempunyai
rutin harian yang padat. Setiap malam
sebelum tidur, dia pasti memeriksa
jadual untuk tugasan pada keesokkan
harinya.

“Saya juga seperti yang lain, perlu
memeriksa jadual untuk tugasan
yang perlu dilakukan esok, meneliti
temujanji bersama pesakit untuk
memastikan semuanya berjalan
lancar,” katanya.

Setiap pagi saya memulakan dengan
melakukan perkara yang boleh
meningkatkan keyakinan diri seperti
ceramah motivasi. Bagi Norashikin,
aset utama seseorang individu

ialah minda dan masa. Kita perlu

menguruskannnya dengan sebaik
mungkin dan jangan membiarkan
keyakinan diri kurang dengan
melakukan perkara yang tidak
sepatutnya.

“ Saya tidak suka mendengar lagu yang
membuat kita berasa sedih, sebaliknya
kita perlu sentiasa meningkatkan
semangat dengan sesuatu yang
bermanfaat kerana minda kita juga
memerlukan makanan,” katanya.
Memulakan tugas di hospital seawal
jam lapan pagi jika mempunyai
pembedahan, jika tidak dia
memulakan tugas seperti biasa pada
jam sembilan. Menurut Norasyikin
semua pesakitnya dianggap penting
dan perlu dilayan sebaik mungkin.

“ Saya melayan semua pesakit saya

Pusat Perubatan PrimaNora.

seperti keluarga, bertanggungjawab
membuatkan mereka berasa sihat
dan gembira bukan sahaja untuk
diri mereka sendiri tetapi juga untuk
keluarga dan orang yang berada
disekeliling mereka,” katanya.

Aktiviti masa lapang

Menjalani tugasan yang sibuk

setiap hari membuatkan Norashikin
sangat menghargai masa santainya.
Norashikin juga bersyukur suami

dan anak memahami kerjayanya.
Mendirikan rumah tangga dengan
Professor Datuk Dr, Aminuddin Ahmad
dan dikurniakan dengan lima orang
cahaya mata, Norashikin menganggap
mereka semua adalah tonggak utama
kejayaannya.

“ Pada masa lapang saya gemar
menghabiskan masa dengan membaca
bersama suami tersayang, itu sahaja
cara saya merehatkan diri, untuk keluar
bercuti seisi keluarga memerlukan
kami membuat perancangan yang rapi
memandangkan semua orang sibuk
dengan tugasan sendiri,” katanya.
Menyentuh mengenai pemakan harian,
Norashikin gemarkan ulam-ulaman
dan masakan seperti pindang dan
asam. Sebolehnya, dia mengelakkan



asd PrimaNora.

G

makanan bersantan dan berminyak.
Norashikin juga mengambil makanan
tambahan untuk kesihatan kulit

dan tulang selain melakukan sendiri
rawatan wajah serta menjalani
pemeriksaan kesihatan setiap enam
bulan.

Seperti wanita lain, Norashikin

juga mempunyai citarasa tersendiri
dalam memilih pakaian. Menurut
Norashikin dia menggemari warna
pastel dan terang dalam pemilihan
pakaian. Apa yang pasti, dia sukakan
kesederhanaan dan tidak terlalu sarat
dengan perhiasan.

Impian dan nasihat kepada

wanita
Mendirikan Pusat Perubatan
PrimaNora adalah permulaan
kejayaan kepada Norashikin. Masih
banyak lagi impian yang ingin
dicapai dalam hidup antaranya mahu
membina sebuah pusat kesihatan
lengkap untuk wanita. Melaluinya
segala masalah kesihatan terutama
berkenaan wanita dapat diberi
rawatan dan penyelesaian yang tepat.
“ Saya mengimpikan untuk
mencapainya dalam masa tiga atau
empat tahun akan datang, saya juga
berusaha untuk mengumpul doktor
dan pakar dalam bidang tertentu
supaya setiap pesakit mendapat
rawatan daripada doktor yang pakar
dengan masalah yang dihadapi,”
katanya.

Untuk semua wanita, nasihat
Norashikin menasihatkan agar
membuat pilihan yang terbaik

untuk diri dan keluarga tersayang.
Tingkatkan pengetahuan dengan
mencari seberapa banyak maklumat
mengenai kesihatan wanita.

“Sayangi diri, berikan yang terbaik
dan lakukan yang terbaik dalam apa
juga perkara dan tindakan untuk
manfaat bersama,” katanya sebelum
mengakhiri perbualan.

e Temui Datuk Dr. Norashikin
Mokhtar di “ The secretaries and
administrative professionals seminar
and luncheon- because you are
special” anjuran Berita Publishing

Sdn Bhd, pada 21 April 2010 di
Hotel Legend, Kuala Lumpur. Untuk
maklumat lanjut sila lihat ruangan
promosi di Majalah Jelita. &3

